
Жургізуші:
 Қайырлы күн, құрметті көрермен!
 Сөз бастайын термелейтін өлеңмен
 Тәрбиелі, білімді боп әрқашан
 Өс, өркенде, қанат жайып кемелден !

Құрметті ұстаздар мен оқушылар!

Баршаңыз да «Қызықты физика» атты кешіне хош келдіңіздер! Біз бүгінгі кешімізді  І курстың ОТС-11тобы , ОТС-12 тобы , және құрама   топ оқушылары арасында сайыс түрінде жүргізуді ұйғардық.  
Кешіміздің мақсаты: Оқушылардың теориялық білімдерін өмірде қолдана білуін дағдылдандыру. Пәнге қызығушылығы мен таным белсенділігін арттыру.
Ендеше, ортаға ойыншыларымызды шақырамыз.
ОТС-11 тобынан  құралған «Күш», ОТС-12 тобынан құралған  «Заряд», Құрама топтан құралған  «Атом»  топтарын ду қол шапалақтап ортаға шақырамыз.
Ал қазір ойын шарттарымен таныстырып өтейін.

Сәлемдесу. (Физика тілінде топтардың сәлемдесуі)
Жорға кезеңі. Әр топқа 10 сұрақтан қойылады. (әр дұрыс жауапқа 1 ұпай) 
Бұл фокус емес, бұл – Физика! (Тәжірибе алмасу)
Физика қиын, ашиды миың. (Әзіл-сықақ көрінісі)
Капитандар сайысы. (Әннің физикалық мағынасын аш)
Пантомимо.(Карточкада көрсетілген физикалық құбылысты көрсет..)

Жүргізуші:
 Армысыздар құрметті төрешілер,
 Сайысын әрбір топтың көресіздер.
 Таразының екі басын тең қойып,
 Сіздер бүгін әділ баға берерсіздер – деп, әділқазы алқаларымен таныстыру

Кезек келіп өжеттеніп, сөз алыппын
 Танысайық, ғажап ойын, ғажап күн.
 Тегіміз бір – батырақ та, бай да емес,
 Емеспіз бе, азаматы қазақтың! – демекші
І кезеңімізді бастайық. 

Мұнда әрбір топ өздерін физика тілінде таныстырады.
 1. «Күш» тобының таныстыруы: («Суретші-көркемдеуші» мамандығы)
ОТС-11  тобы
 Жанса деймін шамдары, жарқ еткізіп даланы,
 Көркемдейтін қаланы, мамандықтың киесі
 Байланысшылар-Жасасын!
 Мына бізде бәрі бар,ұзындар да табылар
 Мысал үшін -Ақгүл бар, айға қолын жеткізген
 Айдай сұлу Анар бар,бұлттан қолын өткізген.
 Қысқа десең қысқа бар,Гүлдана -деген нұсқа бар
 Күндей сұлу –Гүлсезім, қос  Салтант тағы  бар
 Міне, бізде бәрі бар…Болат та бар, Алтын бар
 Жер бетінен табылар!
Біздің ұран:
 -Біз күшпіз тартамыз, тебеміз, әлемге тартылыс береміз, әділдік жолына сенеміз!-Біз күшпіз,сондықтан да жеңеміз!

2. «Заряд» тобының таныстыруы:
Біздің топта 3 оң заряд пен 3 теріс заряд бар.
 Күнде бұл зарядтар бейберекет қозғалыста болады(Қоңырау кезінен көрініс)
 Бұл зарядтар бір-бірімен өзара әсерлеседі.(Ұл мен қыздардың бір-бірімен  құшақтасуы, амандасуы, араласуы)
 Бұл зарядтардың ішіндегі активті, физикалық қасиеттері ерекше бөлшектермен таныс болыңыздар:
Назымды сипаттайтын болсақ көзі пішінді, көлемі үлкен. Оң зарядталған. Ішкі және сыртқы энергиясы тез өзгеріп отырады. Тыныштық күйді ұнататын, жұмыс пен пайдалы іс көп атқаратын белсенді заряд. 

Ақерке –«+» зарядты тірі бөлшек.Көзінің өтімділік қабілеті өте күшті.Бір күні кітап оқып отырып, басына алма құлап түседі.Сонда ол мына заңды ашты: «Алма-алма ағаштан алысқа құламайды»

Азиза-бойының биіктігі 2метрге жуық.Жүрісі-уақыт өтуімен өзгеріп отырады.Заряды 1-2-3 сабақтарға ғана жетеді,7-8 сабақта қайта зарядталады.Мінезі салмақты.
Алтынай-ұзындығы 1м 60 см .Дауысы өте жоғарғы жиілікті толқын болып табылады.Сөйлеген сөзінің жылдамдығы  вакуумдағы жарық жылдамдығымен тең, сағатына 300000км/сағ,топқа пайдалы әсер коэфициенті 100 %.
Индира-шашының ұзындығына қарасақ, оң заряд па теріс заряд па белгісіз,бейтарап деп айтамыз.Магнит өрісі әлсіз. 
Шарбат-еркін зарядталған, тұрақты, көңілді бөлшек. Жалқаулыққа кері пропорционал.

3. «Атом» тобының таныстыруы:
Біздің топ:    Атом
Біз атом командасымыз. Біз құрылысамыз. Біз ядродан және сыртық электрон қабатынан тұрамыз. Ядромызды құрап тұрған нейтрон-Жаңылсын, Сұлутас, ал протон-Айжан мен Аяжан. Олардың массаалары өзара тең. Бұл ядроны құраушылар оң зарядталып келіп, әрдайым қозғалыста болады. Ал ядроның  сыртын электрондар- Әлиасқар мен Руслан  қаптайды. Олардың заряды теріс. Оларда тынымсыз қозғалыста болады. Біз бәріміз бірігне отырып «атом» командасын құраймыз. Атом сөзі гректің «бөлінбейтін» деген мағынаны береді. Сондықтан , біз осы сайыста  бөлінбей, бірлікті ту ете отырып жеңіске жетпекпіз. 
 Атом- оң зарядталған  протондар мен теріс зарядталған электрондардан тұрады.  Бұл бөлшектер бейберекет қозғалыста болады. Бөлшектер  бір-бірімен өзара әсерлеседі.

ІІ кезең жорға кезеңі. 

Жорға, жорға жорғалашы, жорға, жорға жорғала …
  «Күш» тобынан бастайық. Топ мүшелерін ортаға шақырамыз
 10 сұраққа жауап беруге дайынбыз ба?
1. Заттың сұйық күйден, қатты күйге өтуі – (кристалдану, қатаю)
1. Тұтас алғанда атом заряды? – (бейтарап) 
1. Тоқ күшін өлшейтін құрал – (ампермерт) 
1. Қуатты өлшем бірлігі – (Ватт) 
1. Жылдамдықтың өлшем бірлігі– (м/с)
1. Еркін түсу үдеуі неге тең – (9,8 м/с)
1. Толқын ұзындығы қандай әріппен белгіленеді – (λ)
1. 1 мкКл қанша Кулонға тең?
1. 1 литрде қанша метр куб бар?
«Заряд» тобына сұрақтар:
1. Заттың сұйық күйден, газ күйіне өтуі – (булану)
1. Атомның теріс зарядталған бөлшегі – (электрон)
1. Кернеуді өлшейтін құрал – (вольтметр)
1. Тоқ күші кернеуге тура пропорционал, кедергіге кері пропорционал кімнің заңы – (Ом заңы)
1. Заттың үш күйі – (қатты, сұйық, газ) 
1. Зарядтың, тоқ күшінің периодты өзгерістері не деп аталады – (электромагниттік тербелістер)
1. Жарықтың вакуумдегі жылдамдығы неге тең – (300 000 км/сағ)
1. Мөлдір емес денеден өтетін сәуле – (Рентген сәулесі)
1. Ньютонның І-заңы не деп аталады – (Инерция)
1. Циклдік жиілік қандай әріппен белгіленеді – (ω)

 «Атомдар» тобына сұрақтар:
1. Ядроның бейтарап бөлшегі – (нейтрон)
1. Электр зарядының өлшем бірлігі – (Кулон)
1. Катушкадан, конденсатордан тарайтын  тербелмелі жүйе не деп аталады – (тербелмелі контур)
1. Жиіліктің өлшем бірлігі – (Герц)
1. Ең алғаш радионы ойлап тапқан кім – (Попов)
1. Толқын түрлері – (қума және көлденең) 
1. Бөлінбейтін бөлшек – (атом)
1. Денеге әсер етуші күш дене массасы мен үдеуінің көбейтіндісіне тең кімнің заңы – (Ньютонның ІІ-заңы)
1. Тербелістің ең үлкен ығысуы не деп аталады – (Амплитуда)
1.  2,5 МПа қанша Паскальға тең? /2,5*106/ 

ІІІ – кезең. Бұл фокус емес, бұл физика деп аталады. 
“Тәжірибе - физика  ілімінің атасы”   деп   Г.Галилей айтып өткендей топтар өздері үйден дайындап келген тәжірибелерімен алмасады. Көрсеткен тәжірибелерін түсіндіреді.
 «Күштер» (стакандағы су, қағаз )
«Зарядтар»( стакан, жылы су, тұз, жұмыртқа, қасық )
«Атомдар» (бутылка, жұмыртқа, қағаз, сіріңке. Бутылкаға жұмыртқаны салу )

ІV – кезең. «Физика қиын, ашиды миың» (пән туралы әзілдер)

Көрермендерге сұрақтар:
Ғарышкерлер күні қашан?   (12 сәуір) 
Қияр ыстық суда әлде суық суда тез тұздала ма? (Ыстық. Диффузия ыстық суда тез тарайды) 
Үстіне құм, не күл сепсек қар тез ериді, неге? (Қара түс күн сәулесін тез жұтады )
Таудан түскенде автомобильдің қай дөңгелегі айналмайды? (артық дөңгелегі, запаска) 
Жердің қай жерінде ең ұзақ тәулік? (Барлық жерінде бірдей (24 сағ))

V – кезең. Капитандар сайысы. 

3 – капитанға 3 әннің мәтіні беріледі.
1- тапсырма. Осы әннің бір шумағын орындау немесе орындаушыны айту.
2- тапсырма. Әнде кездескен сөздердің физикалық мағынасын ашу.
 1. Желсіз түнде жарық ай…(Жарықтың шағылу құбылысы)
 2. Тыныш еді өмірім…(Инерция заңы)
 3. Жұлдызды түнде шаттанамын…(Жұлдыздардың ашық күндері жарқырауы физикалық құбылыс)

VІ – кезең. Пантомимо – карточкада көрсетілген физикалық құбылысты көрсету, қарсылас топ оның қандай құбылыс екенін көрсетеді.
1. Зарядтардың бірін – бірі тарту және тебу құбылыстары. 
2. Деформация 
3. Броундық қозғалыс 
4. Өткізгіштерді қосу 
5. Үйкеліс күші 
6. Денелердің тартылысы 

Сайыс өз мәресіне жетті.
 Сөз кезегі әділ қазыларда. . .

